КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
Урчитӧм квота мындаын 
вермытӧмъясӧс удж вылӧ босьтӧм бӧрся дӧзьӧр да контроль збыльмӧдан пӧрадок вынсьӧдӧм йылысь
Коми Республикаса Веськӧдлан котыр шуис:
1. Вынсьӧдны Урчитӧм квота мындаын вермытӧмъясӧс удж вылӧ босьтӧм бӧрся дӧзьӧр да контроль збыльмӧдан пӧрадоксӧ тайӧ шуӧм дорӧ содтӧд серти.
2. Тайӧ шуӧмыс вынсялӧ 2019 вося тӧвшӧр тӧлысь 1 лунсянь.
Коми Республикаса Веськӧдлан котырӧн
Юрнуӧдысьӧс Медводдза вежысь 




      Л. Максимова
Сыктывкар
2018 вося ӧшым тӧлысь 21 лун
569 №
ВЫНСЬӦДӦМА
Коми Республикаса Веськӧдлан котырлӧн 
2018 во ӧшым тӧлысь 21 лунся 569 №-а шуӧмӧн
(содтӧд)
Урчитӧм квота мындаын вермытӧмъясӧс удж вылӧ босьтӧм бӧрся 
дӧзьӧр да контроль збыльмӧдан
ПӦРАДОК
1. Тайӧ Пӧрадокыс ладмӧдӧ урчитӧм квота мындаын вермытӧмъясӧс удж вылӧ босьтӧм бӧрся дӧзьӧр да контроль котыртан да збыльмӧдан юкӧнын йитӧдъяссӧ (водзӧ – канму контроль).
2. Канму контроль улӧ веськаланторйӧн лоӧ юридическӧй кывкутысьясӧн, асшӧр уджалысьясӧн “Россия Федерацияын вермытӧмъясӧс социальнӧя дорйӧм йылысь” 1995 во вӧльгым тӧлысь 24 лунся 181-ФЗ №-а Федеральнӧй оланпасӧн, “Россия Федерацияын йӧзӧс уджӧн могмӧдӧм йылысь” 1991 во косму тӧлысь 19 лунся 1032-1 №-а Россия Федерацияса Оланпасӧн да Россия Федерацияса мукӧд нормативнӧй инӧда актӧн, Коми Республикаын вермытӧмъяслы уджалан местаяс квотируйтан юкӧнын Коми Республикаса оланпасъясӧн да мукӧд нормативнӧй инӧда актӧн урчитӧм корӧмъясӧ кутчысьӧм (водзӧ – быть колана корӧмъяс).
3. Канму контрольлӧн могъясӧн лоӧны юридическӧй кывкутысьясӧн, асшӧр уджалысьясӧн быть колана корӧмъяссӧ торкалӧмъясысь видзчысьӧм, найӧс эрдӧдӧм да дугӧдӧм.
4. Канму контрольыс збыльмӧдсьӧ Коми Республикаса удж, уджӧн могмӧдан да социальнӧя доръян министерствоӧн (водзӧ – Министерство).
5. Министерствоса чина йӧзӧн, кодъясӧс уполномочитӧма канму контроль збыльмӧдӧм вылӧ (водзӧ – Министерствоса чина йӧз), лоӧны:
министр;
министрӧс вежысьяс;
Министерствоса тэчас юкӧдувъясӧн юрнуӧдысьяс да юрнуӧдысьясӧс вежысьяс, кодъяслӧн чина кывкутана могъясӧ чина уджаланартъяс серти пырӧ канму контроль збыльмӧдӧм;
Министерствоса мукӧд канму гражданскӧй служащӧй, кодъяс уджалӧны Коми Республикаса канму гражданскӧй службалӧн нуӧдысь да шӧр группаса чинъясысь “специалистъяс” категорияа чинъясын, кодъяслӧн чина кывкутана могъясӧ чина уджаланартъяс серти пырӧ канму контроль збыльмӧдӧм.
6. Министерство збыльмӧдӧ канму контрольсӧ Россия Федерацияса оланпастэчас серти:
1) юридическӧй кывкутысьясӧн, асшӧр уджалысьясӧн быть колана корӧмъяссӧ олӧмӧ пӧртӧм серти планӧвӧй да планысь ӧтдор прӧверкаяс котыртӧмӧн да нуӧдӧмӧн;
2) быть колана корӧмъяс торкалӧмысь ӧлӧдан мероприятиеяс котыртӧмӧн да нуӧдӧмӧн;
3) юридическӧй кывкутысьясӧн, асшӧр уджалысьясӧн удж збыльмӧдігӧн быть колана корӧмъяссӧ олӧмӧ пӧртӧм бӧрся систематическӧя видзӧдӧмӧн, быть колана корӧмъяс олӧмӧ пӧртан серпассӧ видлалӧм-туялӧмӧн да прогнозируйтӧмӧн;
4) торкалӧмъяс дугӧдӧм да (либӧ) эрдӧдӧм торкалӧмъяслысь колясъяссӧ бырӧдӧм серти Россия Федерацияса оланпастэчасӧн урчитӧм мераяс примитӧмӧн.
7. Канму контроль збыльмӧдігӧн административнӧй процедураяс (вӧчӧмторъяс) олӧмӧ пӧртан составсӧ, кадколастъяссӧ да сьӧрсьӧн-бӧрсьӧн мунӧмсӧ урчитӧны Министерствоӧн вынсьӧдӧм административнӧй уджаланартӧн (водзӧ – административнӧй уджаланарт).
Социальнӧй да экономика боксянь водзынджык сӧвмысь мутасъясса резидентъяс серти прӧверкаяссӧ нуӧдӧны “Россия Федерацияын социальнӧй да экономика боксянь водзынджык сӧвмысь мутасъяс йылысь” 2014 во ӧшым тӧлысь 29 лунся 473-ФЗ №-а Федеральнӧй оланпаслӧн         24 статьяӧн, “Канму контроль (дӧзьӧр), муниципальнӧй контроль збыльмӧдӧм вылӧ уполномочитӧм органъясӧн социальнӧй да экономика боксянь водзынджык сӧвмысь мутасъясса резидентъяс серти нуӧдан ӧтувъя планӧвӧй прӧверкаяс йылысь” Россия Федерацияса Веськӧдлан котырлӧн 2015 во йирым тӧлысь 22 лунся 1132 №-а шуӧмӧн, административнӧй уджаланартӧн урчитӧм аслыспӧлӧслунъяссӧ тӧд вылын кутӧмӧн.
8. Канму контроль збыльмӧдігӧн Министерствоса чина йӧз вӧдитчӧны инӧдъясӧн, кутчысьӧны дзескӧдӧмъясӧ да пӧртӧны олӧмӧ кывкутана могъяс, кутшӧмъясӧс урчитӧма Россия Федерацияса оланпастэчасӧн.
Россия Федерацияса оланпастэчас серти канму контроль збыльмӧдігӧн Министерствоса чина йӧз кывкутӧны служебнӧй кывкутана могъяс збыльмӧдтӧмысь либӧ абу колана ногӧн збыльмӧдӧмысь, инӧдлы паныд вӧчӧмторъясысь (вӧчтӧмторйысь).
9. Министерствоса чина йӧзлысь помшуӧмъяссӧ да вӧчӧмторъяссӧ (вӧчтӧмторсӧ) позьӧ обжалуйтны административнӧй да (либӧ) ёрд пӧрадокын Россия Федерацияса оланпастэчас серти.
